
GOUVÈNÈ HOCHUL ASOSYE AK GOUVÈNÈ ALYANS KLIMATIK ETAZINI YO POU 
ANONSE INISYATIV YON MENDÈV KI PRÈ POU KLIMA, KI VIZE POU FÒME 1 

MILYON NOUVO APRANTI KI ENSKRI DISI 2035  
  

Enstiti Fòmasyon Enèji Ewolyèn Bò Lanmè nan Eta akòde 2.3 milyon dola pou  
Fòmasyon pou karyè nan enèji ewolyèn bò lanmè  

  
  
Gouvènè Kathy Hochul te anonse jodi a patisipasyon New York nan Inisyativ Mendèv ki 
Prè pou Klima Gouvènè yo Alyans Klimatik Etazini ki vize devlope pakou pwofesyonèl 
yo nan domèn klima ak enèji pwòp, pou ranfòse divèsite nan mendèv, epi fòme an 
paralèl 1 milyon nouvo apranti ki enskri atravè eta ak teritwa Alyans disi 2035. Gouvènè 
Hochul te fè anons lan jodi a nan yon evènman ki òganize nan kad Semèn Klima nan 
Vil New York, ki te genyen tou Ko-Prezidant Alyans lan, Gouvènè Nouvo Meksik 
Michelle Lujan Grisham, Gouvènè Washington Jay Inslee manm fondatè Alyans lan, ak 
Konseye Nasyonal Mezon Blanch pou zafè Klimatik, Ali Zaidi.  
  
"Nan New York, n ap montre kijan aksyon an favè klima ak kwasans ekonomik mache 
ansanm," Gouvènè Hochul te deklare. "Antanke ko-prezidant Alyans Ameriken pou 
klima, mwen fyè pou m kolabore ak eta yo, lidè endistri yo, sendika yo, edikasyon 
siperyè ak òganizasyon kominotè yo pou kreye travay ki nesesè alavni pou mete an 
plas yon ekonomi ki pwòp, ekitab ak rezistan. Yon mendèv ki kalifye epi ki byen prepare 
pral mennen inovasyon, kreye nouvo biznis, epi asire yon avni dirab, rezistan pou peyi 
nou an."  
  
Nan kad inisyativ la, Gouvènè Hochul ak kowalisyon bipatit 23 lòt Gouvènè ki 
reprezante anviwon 60 pousan nan ekonomi etazini an ak 55 pousan nan popilasyon 
etazini an, pral asosye pou ranfòse ak elaji chemen nan yon gran varyete pwofesyon ki 
prè pou afwonte chanjman klimatik ki esansyèl pou kontwi yon avni nèt zero pwòp, 
ekitab, ak rezistan.  
  
Objektif inisyativ yo se:  
  

 Pwomouvwa estrateji ki vize pou asire pakou travay ki prè pou klima yo 
debouche nan bon jan kalite travay ki byen peye.  

 Priyorize ekite nan politik ak pwogram relatif mendèv ki prè pou klima pou elaji 
opòtinite pou tout travayè yo, espesyalman sa ki soti nan kominote ki pa 
reprezante yo.  

 Favorize yon kolaborasyon siyifikativ ak enklizif atravè gouvènman an, nasyon ak 
kominote tribi yo, sistèm mendèv yo, sendika yo, endistri, òganizasyon kominotè 
ak enstitisyon edikatif yo.  

 Sipòte apwòch inovatè epi ki fonde sou prèv pou ede travayè yo antre ak 
pwogrese nan pwofesyon ki prè pou klima atravè yon bann sèvis sipò.  

 Pwomouvwa devlopman ak itilizasyon tit yo ka kimile, transfere epi endistri yo 
rekonèt nan domèn ki adapte pou klima, pou devlope konpetans ki ka transfere, 
pou sipòte rekalifikasyon ak amelyorasyon konpetans yo, epi ranfòse mobilite 
ekonomik travayè yo.  

 Ankouraje planifikasyon mendèv ki akse sou klima ki fonde sou prèv epi ki aliyen 
ak sistèm devlopman mendèv ak sistèm edikasyon ki egziste deja nan eta yo.  

  
Lansman inisyativ la fèt pandan envestisman federal istorik yo, ki konbine ak aksyon 
anbisye klimatik eta a, te deklannche yon ekspansyon siyifikativ travay ki byen peye ki 
gen sendika nan domèn enèji ak teknoloji pwòp—tankou enèji ewolyèn, solè, veyikil 
elektrik, efikasite enèjetik, ak batri yo — avèk pliyzè milyon lòt yo prevwa nan ane k ap 
vini yo nan kad Lwa sou Rediksyon Enflasyon ak Lwa sou Envestisman nan Enfrastrikti 
ak Travay administrasyon Biden-Harris.  
  
Gouvènè Hochul anonse 2.3 milyon dola pou sipòte fòmasyon pwofesyonèl nan 
kad pwojè enèji ewolyèn bò lanmè  
Baze sou inisyativ mendèv la, Gouvènè Hochul te anonse yon prim 2.3 milyon dola pou 
sipòte fòmasyon pwofesyonèl nan enèji ewolyèn bò lanmè atravè Enstiti Fòmasyon 
Enèji Ewolyèn Bò Lanmè (Offshore Wind Training Institute, OWTI) Eta a. Local Union 3 
nan Fratènite Entènasyonal Travayè Elektrisite (Brotherhood of Electrical Workers, 
IBEW) te chwazi pou devlope ak founi yon fòmasyon sou konpetans an rapò ak enèji 
ewolyèn bò lanmè pou 100 pre-apranti ak 430 konpayon nan Vil New York.  
  
Otorite Rechèch ak Devlopman Enèji Eta New York la (Energy Research and 
Development Authority, NYSERDA), ki administre prim finansman sa, pral sipòte 
fòmasyon sansibilizasyon pwofesyonèl nan enèji bò lanmè nan kad depatman pre-
aprantisaj ak fòmasyon konpayon IBEW Local 3. Katreven nan 100 pre-apranti yo pral 
plase nan pwogram aprantisaj an rapò ak enèji ewolyèn bò lanmè, epi 430 konpayon 
pral resevwa fòmasyon teknik espesifik nan enèji ewolyèn bò lanmè, sis nan yo fòme 
deja kòm enstriktè nan fòmasyon teknik nan enèji ewolyèn bò lanmè a.  
  
Pwogram fòmasyon an pral idantifye epi enkli konesans ak konpetans ki nesesè pou 
elektrisyen nan tout etap devlopman nan enèji ewolyèn bò lanmè, soti nan pre-asanblaj 
jiska operasyon ak antretyen.  
  
Finansman an ajoute sou prèske 11 milyon dola yo te deja akòde atravè OWTI bay lòt 
òganizasyon ki sipòte fòmasyon ki gen rapò ak enèji ewolyèn bò lanmè. Pami pwogram 
ki te jwenn sipò yo n ap site sa yo tankou Iron Workers Locals 40 ak 361 nan Vil New 



York, Rejyon Kapital BOCES, ak uit lekòl SUNY diferan. OWTI a, ansanm ak 
NYSERDA, te mete sou plas yon rezo alyans akademik, kominotè, endistri ak sendika 
yo ki pral prepare jiska 2,500 Nouyòkè pou karyè nan domèn enèji renouvlab yo. OWTI 
kolabore avèk Sant Enèji Renouvlab ak Devlopman Dirab (Renewable Energy and 
Sustainability Center, RESC) nan Farmingdale State College ak Konsòsyòm Nasyonal 
Rechèch ak Devlopman sou Enèji Ewolyèn Bò Lanmè (National Offshore Wind 
Research and Development Consortium) nan Stony Brook University ki benefisye sipò 
NYSERDA ak depatman Enèji Etazini (Department of Energy, DOE).  
  
Anplis, nan kad angajman Otorite Enèji New York nan bidjè Eta te adopte an 2023-2024 
la, pou sipòte efò Biwo Tranzisyon Enèji Jis (Office of Just Energy Transition, OJET), an 
kolaborasyon ak depatman travay New York (New York State Department of Labor, 
NYSDOL) epi envesti chak ane nan efò fòmasyon mendèv Otorite Enèji ki angaje jiska 
kounya plis pase 12 milyon dola pou sipòte inisyativ devlopman mendèv nan endistri 
enèji pwòp nan tout Eta.  
  
An jiyè, NYPA te lanse yon Apèl Dòf (RFP) pou Fòmasyon Mendèv nan Domèn Enèji 
Pwòp (Clean Energy Workforce Training, CEWT) nan entansyon founisè fòmasyon 
kalifye tankou (lekòl teknik, fakilte, inivèsite, asosyasyon pwofesyonèl, fabrikan ak lòt) ki 
ka kolabore pou devlope opòtinite fòmasyon teknik, yon eksperyans pratik, estaj peye 
ak travay aplentan pou moun k ap antre nan sektè enèji pwòp. Nan pwochen reyinyon 8 
oktòb li a, Konsèy Administrasyon NYPA a pral vote pou bay anviwon 2 milyon dola nan 
yon kantite pwojè ki ta ka kreye yon seri talan divèsifye, ekitab ak enklizif pou mache 
travay enèji pwòp epi mete aksan sou chemen pou travay nan domèn enèji pwòp pou 
moun ki abite nan kominote defavorize ki pwòch enstalasyon NYPA yo atravè Eta New 
York.  
  
W ap jwenn plis enfòmasyon sou Inisyativ Mendèv ki Prè pou Klima Gouvènè yo isit la.  
  
Konseye Nasyonal Klima Mezon Blanch lan, Ali Zaidi, te deklare, "Anba lidèchip 
Prezidan Biden ak Vis Prezidan Harris, n ap retire obstak kont opòtinite ekonomik yo, 
nou diminye depans pou fanmi Ameriken epi katalize yon renesans endistri fabrikasyon 
Ameriken ki kreye travay atravè Amerik la. An reyalite, ane pase, nou te kreye plis pase 
250,000 nouvo travay nan sektè enèji Ameriken an - ak travay nan domèn enèji pwòp ki 
ogmante de fwa pi vit pase rès sektè a. Gouvènè atravè Amerik yo nan pwent efò nou 
yo pou estimile kwasans nan travay sendika yo, elaji pwodiksyon enèji Ameriken yo, epi 
envesti nan reyisit ekonomik kominote nou yo. Anons jodi a pral ede nou pwofite elan 
nou yo pou kreye yon mendèv ki prè pou klima ki rekonstwi enfrastrikti, kominote yo, ak 
fòs endistriyèl peyi nou."  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
New York la, Doreen M. Harris, te deklare, "Bati yon ekonomi enèji pwòp se pa yon 
bagay ki piti, e se pou sa Inisyativ Mendèv ki Pare pou Klima Gouvènè yo ki fèk anonse 
a enpòtan anpil. Pou reyisi, mendèv nasyonal ak eta nou yo bezwen ranpli ak teknisyen 
ekspè ki resevwa fòmasyon nan dènye teknoloji yo. NYSERDA espere kontinye sipòte 
devlopman mendèv ak pwogram fòmasyon atravè patenarya nasyonal tankou sa 

https://gcc02.safelinks.protection.outlook.com/?url=https%3A%2F%2Fwww.farmingdale.edu%2Fresc%2Findex.shtml&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770512492%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=k%2FzZKc7xDBqnuXifJrgf1pU1trT5adIBzMs47goeAws%3D&reserved=0
https://gcc02.safelinks.protection.outlook.com/?url=https%3A%2F%2Fwww.farmingdale.edu%2Fresc%2Findex.shtml&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770512492%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=k%2FzZKc7xDBqnuXifJrgf1pU1trT5adIBzMs47goeAws%3D&reserved=0
https://gcc02.safelinks.protection.outlook.com/?url=https%3A%2F%2Fwww.farmingdale.edu%2Fresc%2Findex.shtml&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770512492%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=k%2FzZKc7xDBqnuXifJrgf1pU1trT5adIBzMs47goeAws%3D&reserved=0
https://gcc02.safelinks.protection.outlook.com/?url=https%3A%2F%2Fnationaloffshorewind.org%2F&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770525552%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=lMOzrzp5maDG75tPzqsZvykohRDFLmAjtmRmeMhsJIY%3D&reserved=0
https://gcc02.safelinks.protection.outlook.com/?url=https%3A%2F%2Fnationaloffshorewind.org%2F&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770525552%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=lMOzrzp5maDG75tPzqsZvykohRDFLmAjtmRmeMhsJIY%3D&reserved=0
https://gcc02.safelinks.protection.outlook.com/?url=https%3A%2F%2Fnationaloffshorewind.org%2F&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770525552%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=lMOzrzp5maDG75tPzqsZvykohRDFLmAjtmRmeMhsJIY%3D&reserved=0
https://gcc02.safelinks.protection.outlook.com/?url=https%3A%2F%2Fnationaloffshorewind.org%2F&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770525552%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=lMOzrzp5maDG75tPzqsZvykohRDFLmAjtmRmeMhsJIY%3D&reserved=0
https://gcc02.safelinks.protection.outlook.com/?url=https%3A%2F%2Fwww.nypa.gov%2F-%2Fmedia%2Fnypa%2Fdocuments%2Fdocument-library%2Frenewables%2Fq24-7567nf-nypa-clean-energy-workforce-training-rfp.pdf&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770537942%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=m1EKqticpVzQq0wYYcTt6rM220II7b%2B3Lu%2BAiQGF1lI%3D&reserved=0
https://gcc02.safelinks.protection.outlook.com/?url=https%3A%2F%2Fwww.nypa.gov%2F-%2Fmedia%2Fnypa%2Fdocuments%2Fdocument-library%2Frenewables%2Fq24-7567nf-nypa-clean-energy-workforce-training-rfp.pdf&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770537942%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=m1EKqticpVzQq0wYYcTt6rM220II7b%2B3Lu%2BAiQGF1lI%3D&reserved=0
https://gcc02.safelinks.protection.outlook.com/?url=https%3A%2F%2Fwww.nypa.gov%2F-%2Fmedia%2Fnypa%2Fdocuments%2Fdocument-library%2Frenewables%2Fq24-7567nf-nypa-clean-energy-workforce-training-rfp.pdf&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770537942%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=m1EKqticpVzQq0wYYcTt6rM220II7b%2B3Lu%2BAiQGF1lI%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fsites%2Fdefault%2Ffiles%2F2024-09%2FUS_Climate_Alliance_Climate-Ready_Workforce_Initiative_2024.pdf&data=05%7C02%7CRicardo.Pelaez%40otda.ny.gov%7Cf01901887f2f436dff0a08dcdbdf25a2%7Cf46cb8ea79004d108ceb80e8c1c81ee7%7C0%7C0%7C638626999770552638%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=UG9R5DX7KZavU1wOUNjIJe9R298sHRJ5XoEjTOQ0VLw%3D&reserved=0


Alyans Klimayik Etazini ak patenarya rejyonal tankou Enstiti Fòmasyon sou Enèji Bò 
Lanmè te ankouraje yo, pandan n ap devlope endistri New York an kolaborasyon ak lòt 
eta yo."  
  
Prezidan ak Direktè Jeneral New York Power Authority Justin E. Driscoll te 
deklare, "annakò ak lidèchip Gouvènè Hochul ak Inisyativ ki Prè pou Klima Gouvènè yo 
nan Alyans Klimatik Etazini, pwogram devlopman mendèv Otorite Enèji New York 
pèmèt ak Nouyòkè yo jwenn konpetans ak fòmasyon travay ki nesesè pou alimante 
avni enèji pwòp Eta a, epi alavni nasyon an. Envestisman NYPA nan pwòp mendèv nou 
an, patenarya mendèv piblik-prive, ak patenarya avèk Depatman Travay fè pati apwòch 
global nou an ki vize sipòte mendèv esansyèl enèji pwòp epi angaje plis Nouyòkè nan 
ekonomi enèji pwòp."  
  
Prezidan, Direktè Jeneral ak Komisè Empire State Development, Hope Knight, te 
deklare, "Patisipasyon Eta New York nan Inisyativ Mendèv ki Prè pou Klima Gouvènè 
yo pral ranfòse plis efò nou yo pou fòme Nouyòkè yo pou jwenn bon jan kalite travay 
nan endistri enèji vèt. Angajman kontinyèl Gouvènè Hochul pou lite kont chanjman 
klimatik, avèk sipò patnè ajans federal ak eta nou yo, pral fè ekonomi an grandi pandan 
l ap kreye yon avni dirab."  
  
Komisè Depatman Travay Eta New York la, Roberta Reardon, te deklare, "Asosye 
posibilite aprantisaj ki enskri ak efò dirabilite anviwònman nou yo se yon solisyon pou 
travayè ak anplwayè yo. Lè nou devlope aprantisaj ki enskri annakò ak objektif enèji 
pwòp, Eta New York kontinye ap ranfòse ekonomi lokal yo nan kad tranzisyon k ap 
kontinye nan yon ekonomi ki fèb an kabòn. Mwen bat bravo pou angajman Gouvènè 
Hochul pran anvè Inisyativ Mendèv ki Pare pou Klima Gouvènè yo nan Alyans Klima 
Etaizni an, ki pèmèt efò konbine nou yo depase fwontyè Eta yo pou asire yon avni 
dirab, nan mendèv peyi nou an."  
  
Direktè Egzekitif BlueGreen Alliance, Jason Walsh, te deklare, "Nou kontan wè 
Gouvènè yo mobilize pou asire ke nou gen mendèv nesesè pou ranpli bon djòb ke Lwa 
sou Rediksyon Enflasyon an, Lwa Bipatit sou Enfrastrikti, ak Lwa CHIPS ak Syans te 
kreye. Envestisman federal sa yo ofri yon gran opòtinite pou rekonstui klas mwayèn 
ouvriye nou an pandan n ap kreye chemen nan karyè kalifye ak dirab nan sektè tankou 
konstriksyon ak fabrikasyon. Angajman Gouvènè yo atravè peyi a bon pou travayè yo, 
bon pou anplwayè yo, e bon pou ekonomi enèji pwòp ke nou konstwi ansanm."  
  
Direktris Jeneral Estrateji Eta National Skills Coalition, Melissa Johnson, te 
deklare, "Gouvènman eta yo gen yon wòl enpòtan pou jwe nan pwofite envestisman 
federal istorik yo pou kreye travay san parèy ak posibilite fòmasyon pou mendèv la 
pandan y ap lite kont chanjman klimatik la, Li enkwayab ke kowalisyon Gouvènè sa yo 
mobilize pou bay priyorite ak divèsite ak nan sekirite ekonomik mendèv nan domèn 
klimatik paske preparasyon pou chanjman klimatik nou an depann sou yon nouvo 
jenerasyon travayè ki gen aksè a edikasyon, fòmasyon konpetans, ak sipò ekonomik yo 
bezwen pou aksede nan bon jan djòb ak karyè nan sektè k ap grandi sa a."  

  



Direktè Komèsyal ak Frètènite Entènasyonal Travayè Elektrik Sendika Lokal 
Nimewo 3, Christopher Erikson te deklare, "Anons jodi a sou "Inisyativ Mendèv ki 
Prè pou Klima a" se yon gwo pa annavan pou kontinye prepare manm IBEW alavni yo 
ak metye bilding sendikal travayè nan domèn enèji vèt jodi a ak demen. Nou akeyi ak 
bra louvri apranti demen yo ki soti tout kote e nou prè pou nou founi yon fòmasyon nivo 
entènasyonal epi prepare yo pou karyè sendika divèsifye yo avèk salè epi avantaj ki 
favorab pou fanmi yo. Mèsi a Gouvènè Hochul, administrasyon Biden-Harris, Alyans 
Klimatik Etazini an, ak NYSERDA paske yo te abòde dirèkteman kriz klimatik la epi 
sipòte mendèv vèt sendikal la."  

